
Roedd cloddiadau rhwng 1930 a 1932. Mi 
wnaethon nhw ddangos fod y fryngaer 
wedi ei chychwyn tua 2,300 o flynyddoedd 
yn ôl a’i bod yn fach. Tua 150 o flynyddoedd 
yn wedyn, fe’i gwnaed yn fwy. Cafodd y  
cloddiau eu cryfhau â cherrig.

Rydyn ni’n meddwl bod pobl yn byw yma, 
ond does dim tystiolaeth i’n helpu ni. 
Cafwyd hyd i esgyrn anifeiliaid. Roedd yna 
hefyd bethau coginio o’r Oes Haearn.

Y pethau olaf cafodd 
eu darganfod 

oedd darnau o 
grochenwaith o OC75. 

Mae archeolegwyr 
yn meddwl mai dyma 

pryd y gadawyd y 
gaer.

Mi wnaethon nhw ddarganfod esgyrn 
ac roedd y rhain yn dangos fod gan 
y Celtiaid Oes Haearn yma anifeiliaid. 
Roedd gan y Celtiaid ddefaid, geifr, 
ceffylau, ceirw a chŵn! Daeth y tîm 
o hyd i fwy o grochenwaith hefyd. 
Daethant o hyd i hoelen Rufeinig 
hefyd. Mae hynny’n dweud wrthym 
fod y Rhufeiniaid wedi dod i Lanmelin.

Tua 50CC cafodd y fynedfa 
ei chryfhau. Oedden nhw 

dan ymosodiad?Yn 2012 aeth tîm o Cadw yn ôl i Lanmelin. Roeddent 
eisiau gweld os oedd yn bosib darganfod unrhyw beth 
newydd.

Roedden nhw eisiau cael gwybod am 
y bobl oedd yn byw yno. Roedden nhw 
eisiau darganfod beth ddigwyddodd y 
tu mewn i’r gaer.



Oes Efydd
Neolithig

Oes Haearn
Rhufeiniaid

Bryngaer 
Coed 
LLanmelin

Cloddio yn y 1930au
Yn 1930 daeth archeolegydd o’r enw 
V. E. Nash-Williams i gloddio bryngaer 
Llanmelin. Roedd y rhain yn dangos 
bod gwaith adeiladu wedi dechrau tua 
2,300 o flynyddoedd yn ôl. Tua 150 o 
flynyddoedd yn ddiweddarach, gwnaed 
y gaer yn gryfach gyda chloddiau a 
cherrig mwy.
Nid oedd llawer o dystiolaeth o dai 
crwn y tu mewn i’r gaer ond mae’n 
debygol iawn bod pobl yn byw yno. 
Daeth yr archeolegwyr o hyd i esgyrn 
anifeiliaid. Mae hyn yn golygu roedd 
anifeiliaid yn byw yno yn ogystal â 
phobl. Roedd tystiolaeth hefyd o losgi, 
mwyndoddi copr, cerfio cyrn carw, 
coginio a bwyta.
Dechreuodd trydydd cam a cham olaf 
Llanmelin o Oes yr Haearn tua 50CC. 
Y tro hwn gwnaed y fynedfa yn llawer 
cryfach. Oedden nhw dan ymosodiad?
Mae crochenwaith a ddarganfuwyd 
yn Llanmelin, sy’n dyddio o tua 75 OC, 
yn awgrymu bod y fryngaer wedi’i 
gadael yn wag bryd hynny, gan na 
ddarganfuwyd unrhyw grochenwaith 

diweddarach.

Cloddiadau 2012
Yn 2012 fe wnaeth Cadw gloddiad arall yn y 
fryngaer gyda chymorth y gymuned.
Fe wnaethant gloddio eu ffosydd yn ofalus fel nad 
oeddent yn tarfu ar y gwaith a wnaed o’r blaen.
Daeth y tîm hwn o hyd i esgyrn anifeiliaid hefyd, ac 
roeddent yn gallu adnabod defaid, gafr a mochyn 
yn ogystal ag ychydig ddarnau o gi, ceffyl a cheirw 
coch.
Mae astudiaethau cychwynnol o’r crochenwaith 
yn awgrymu bod yr ardaloedd a gloddiwyd yn 
cael eu defnyddio yn ystod yr Oes Haearn ganol — 

rhwng 400 a 100CC. Roedd tystiolaeth hefyd o 
weithgarwch yn y prif glostir yn ystod y ganrif 
gyntaf OC. Gallai hyn olygu bod pobl yn byw 
yn Llanmelin pan gyrhaeddodd y fyddin 

Rufeinig Gymru a gwneud eu canolfan 
yng Nghaerllion yn 79AD.

Mae’r ddau gloddiad wedi 
rhoi blas i ni o’r archaeoleg 
yn Llanmelin a pha mor dda 

y mae wedi’i chadw. 
Mae dyddiadau’r 
crochenwaith yn 
dangos bod y safle 
hwn yn cael ei 
ddefnyddio drwy 
gydol yr Oes Haearn 
ac yn ein helpu i 
ddysgu mwy am yr 
hyn roedd pobl yn ei 

wneud yma.

Cloddio yn y 1930au
Dangosodd cloddiadau rhwng 1930 a 1932 i fryngaer Llanmelin gael ei chychwyn yn y 
drydedd ganrif CC — tua 2,300 o flynyddoedd yn ôl — fel clostir llai wedi’i amgylchynu gan un 
clawdd a ffos. Tua 150 o flynyddoedd yn ddiweddarach, addaswyd y prif gae gydag adeiladu 
banciau ychwanegol.
Ychydig iawn o dystiolaeth oedd o dai crynion o fewn y prif glostir ond 
mae’n debygol iawn bod defnydd dwysach nag y mae’r canlyniadau 
hyn yn ei awgrymu. Roedd yr esgyrn a gafodd eu hadfer yn dangos 
bod anifeiliaid domestig fel defaid a moch yn ogystal â cheirw coch 

yn bresennol.
Darganfuwyd 
tystiolaeth o losgi, 
mwyndoddi copr, 
cerfio cyrn carw a 
choginio/bwyta hefyd yn dynodi bod 
amrywiaeth o weithgareddau yn 
digwydd yma.
Dechreuodd trydydd cam a cham olaf 
o Oes Haearn Llanmelin tua 50CC 
pan gafodd y fynedfa ei hailfodelu 
a’i chryfhau. A allai hyn awgrymu 
bygythiad cynyddol o ymosodiad ar y 
pryd?
Mae crochenwaith a ddarganfuwyd 
yn Llanmelin, sy’n dyddio o tua 75 OC, 
yn awgrymu bod y fryngaer wedi’i 
gadael yn wag bryd hynny, gan na 
ddarganfuwyd unrhyw grochenwaith 
diweddarach. Heddiw, mae’r 
fryngaer yn eiddo i Cadw ac mae’r 
tir o’i chwmpas yn gartref i lawer o 
rywogaethau o fflora a ffawna.

Cloddiadau 2012
Yn 2012 bu Cadw yn cloddio yn y fryngaer gyda chymorth llawer o aelodau’r gymuned fel 
rhan o Brosiect Cymunedol Llanmelin. Y nod oedd dysgu mwy am sut roedd pobl yn byw 
yn Llanmelin. Pryd oedd pobl yn byw yma a pha weithgareddau oedd yn digwydd? A oedd 
Llanmelin yn ganolfan gymdeithasol a gwleidyddol adeg y goncwest Rufeinig?

Cloddiwyd pum ffos. Roedd un ffos yn canolbwyntio ar lan fewnol y prif glostir, un ar y fynedfa 
a thri yn canolbwyntio ar ardaloedd o fewn y prif amgaead. Datgelodd y ffosydd yn y prif 
glostir gyfres o nodweddion, gan gynnwys dyddodyn tomen fawr neu ddymp sbwriel. Roedd 
yna hefyd rai tyllau pyst a allai nodi safleoedd strwythurau a ddefnyddir i sychu a storio grawn 
yn ogystal â chwpl o ylïau. Er nad ydynt yn sicr, efallai bod y rhigolau yn dynodi olion traed 
crwn y tai crynion sydd mor nodweddiadol o’r Oes Haearn ym Mhrydain.

Mae asesiad cychwynnol yr esgyrn anifeiliaid a ganfuwyd yn dangos mai gwartheg oedd y 
rhywogaeth fwyaf cyffredin a adferwyd gyda rhywfaint o ddefaid neu afr a mochyn yn 
ogystal ag ychydig ddarnau o gi, ceffyl a charw coch. Mae gan ddadansoddi pellach y 
potensial i ddweud llawer mwy wrthym am arferion ffermio. Gobeithiwn ddysgu a oedd 
y gwartheg yn cael eu lladd yn ifanc ar gyfer cynhyrchu cig neu’n cael aeddfedu fel 

gwartheg godro. Efallai y gallwn ddweud a oeddent yn cael eu pori i lawr ar y 
gwastadedd arfordirol neu ar y tir uchel ger y fryngaer.

Mae astudiaethau cychwynnol o’r crochenwaith yn awgrymu bod yr 
ardaloedd a gloddiwyd yn cael eu defnyddio yn ystod yr Oes Haearn 

ganol — cyfnod rhwng 400 a 100CC. Roedd gweithgarwch cymharol 
ddwys hefyd yn y prif glostir yn ystod y ganrif gyntaf OC. Gallai 

hyn olygu bod pobl yn byw yn Llanmelin pan gyrhaeddodd y 
fyddin Rufeinig Gymru a gwneud eu canolfan yng Nghaerllion 
yn 79AD.

Mae darganfod glanhawr ewinedd bach Rhufeinig aloi-copr 
yn dyddio efallai o ddiwedd y ganrif gyntaf OC neu ddechrau’r 
ail ganrif yn awgrymu rhywfaint o gysylltiad Rhufeinig â 
Llanmelin.

Mae’r ddau gloddiad wedi rhoi blas i ni o’r archaeoleg yn 
Llanmelin a pha mor dda y mae wedi’i chadw. Mae dyddiadau’r 

crochenwaith yn dangos bod y safle hwn yn cael ei ddefnyddio 
drwy gydol yr Oes Haearn ac yn ein helpu i ddysgu mwy am yr 

hyn roedd pobl yn ei wneud yma.


